
shrIkuNDalinIsahasranAmastotram

ಶ್ರೀಕುಂಡಲಿನೀಸಹಸ್ರನಾಮಸ್ತೋತ್ರಂ

ಶ್ರೀಗಣೇಶಾಯ ನಮಃ .
ಶ್ರೀಆನಂದಭೈರವೀ ಉವಾಚ .

ಅಥ ಕಾಂತ ಪ್ರವಕ್ಷ್ಯಾಮಿ ಕುಂಡಲೀಚೇತನಾದಿಕಂ .

ಸಹಸ್ರನಾಮಸಕಲಂ ಕುಂಡಲಿನ್ಯಾಃ ಪ್ರಿಯಂ ಸುಖಂ .. 1..

ಅಷ್ಟೋತ್ತರಂ ಮಹಾಪುಣ್ಯಂ ಸಾಕ್ಷಾತ್ ಸಿದ್ಧಿಪ್ರದಾಯಕಂ .

ತವ ಪ್ರೇಮವಶೇನೈವ ಕಥಯಾಮಿ ಶೃಣುಷ್ವ ತತ್ .. 2..

ವಿನಾಯಜನಯೋಗೇನ ವಿನಾ ಧ್ಯಾನೇನಯತ್ಫಲಂ .

ತತ್ಫಲಂ ಲಭತೇ ಸದ್ಯೋ ವಿದ್ಯಾಯಾಃ ಸುಕೃಪಾ ಭವೇತ್ .. 3..

ಯಾ ವಿದ್ಯಾ ಭುವನೇಶಾನೀ ತ್ರೈಲೋಕ್ಯಪರಿಪೂಜಿತಾ .

ಸಾ ದೇವೀ ಕುಂಡಲೀ ಮಾತಾ ತ್ರೈಲೋಕ್ಯಂ ಪಾತಿ ಸರ್ವದಾ .. 4..

ತಸ್ಯಾ ನಾಮ ಸಹಸ್ರಾಣಿ ಅಷ್ಟೋತ್ತರಶತಾನಿ ಚ .

ಶ್ರವಣಾತ್ಪಠನಾನ್ಮಂತ್ರೀ ಮಹಾಭಕ್ತೋ ಭವೇದಿಹ .. 5..

ಐಹಿಕೇ ಸ ಭವೇನ್ನಾಥ ಜೀವನ್ಮುಕ್ತೋ ಮಹಾಬಲೀ .. 6..

ಅಸ್ಯ ಶ್ರೀಮನ್ಮಹಾಕುಂಡಲೀಸಾಷ್ಟೋತ್ತರಸಹಸ್ರನಾಮಸ್ತೋತ್ರಸ್ಯ
ಬ್ರಹ್ಮರ್ಷೀರ್ಜಗತೀಚ್ಛಂದೋ
ಭಗವತೀ ಶ್ರೀಮನ್ಮಹಾಕುಂಡಲೀದೇವತಾ ಸರ್ವಯೋಗಸಮೃದ್ಧಿಸಿದ್ಧ್ಯರ್ಥೇ
ವಿನಿಯೋಗಃ ..
ಕುಲೇಶ್ವರೀ ಕುಲಾನಂದಾ ಕುಲೀನಾ ಕುಲಕುಂಡಲೀ .

ಶ್ರೀಮನ್ಮಹಾಕುಂಡಲೀ ಚ ಕುಲಕನ್ಯಾ ಕುಲಪ್ರಿಯಾ .. 7..

ಕುಲಕ್ಷೇತ್ರಸ್ಥಿತಾ ಕೌಲೀ ಕುಲೀನಾರ್ಥಪ್ರಕಾಶಿನೀ .

ಕುಲಾಖ್ಯಾ ಕುಲಮಾರ್ಗಸ್ಥಾ ಕುಲಶಾಸ್ತ್ರಾರ್ಥಪಾತಿನೀ .. 8..

ಕುಲಜ್ಞಾ ಕುಲಯೋಗ್ಯಾ ಚ ಕುಲಪುಷ್ಪಪ್ರಕಾಶಿನೀ .

ಕುಲೀನಾ ಚ ಕುಲಾಧ್ಯಕ್ಷಾ ಕುಲಚಂದನಲೇಪಿತಾ .. 9..

ಕುಲರೂಪಾ ಕುಲೋದ್ಭೂತಾ ಕುಲಕುಂಡಲಿವಾಸಿನೀ .

ಕುಲಾಭಿನ್ನಾ ಕುಲೋತ್ಪನ್ನಾ ಕುಲಾಚಾರವಿನೋದಿನೀ .. 10..

ಕುಲವೃಕ್ಷಸಮುದ್ಭೂತಾ ಕುಲಮಾಲಾ ಕುಲಪ್ರಭಾ .

ಕುಲಜ್ಞಾ ಕುಲಮಧ್ಯಸ್ಥಾ ಕುಲಕಂಕಣಶೋಭಿತಾ .. 11..

ಕುಲೋತ್ತರಾ ಕೌಲಪೂಜಾ ಕುಲಾಲಾಪಾ ಕುಲಕ್ರಿಯಾ .

ಕುಲಭೇದಾ ಕುಲಪ್ರಾಣಾ ಕುಲದೇವೀ ಕುಲಸ್ತುತಿಃ .. 12..
ಕೌಲಿಕಾ ಕಾಲಿಕಾ ಕಾಲ್ಯಾ ಕಲಿಭಿನ್ನಾ ಕಲಾಕಲಾ .

ಕಲಿಕಲ್ಮಷಹಂತ್ರೀ ಚ ಕಲಿದೋಷವಿನಾಶಿನೀ .. 13..

ಕಂಕಾಲೀ ಕೇವಲಾನಂದಾ ಕಾಲಜ್ಞಾ ಕಾಲಧಾರಿಣೀ .

ಕೌತುಕೀ ಕೌಮುದೀ ಕೇಕಾ ಕಾಕಾ ಕಾಕಲಯಾಂತರಾ .. 14..

ಕೋಮಲಾಂಗೀ ಕರಾಲಾಸ್ಯಾ ಕಂದಪೂಜ್ಯಾ ಚ ಕೋಮಲಾ .

ಕೈಶೋರೀ ಕಾಕಪುಚ್ಛಸ್ಥಾ ಕಂಬಲಾಸನವಾಸಿನೀ .. 15..

ಕೈಕೇಯೀಪೂಜಿತಾ ಕೋಲಾ ಕೋಲಪುತ್ರೀ ಕಪಿಧ್ವಜಾ .

ಕಮಲಾ ಕಮಲಾಕ್ಷೀ ಚ ಕಂಬಲಾಶ್ವತರಪ್ರಿಯಾ .. 16..

ಕಲಿಕಾಭಂಗದೋಷಸ್ಥಾ ಕಾಲಜ್ಞಾ ಕಾಲಕುಂಡಲೀ .

ಕಾವ್ಯದಾ ಕವಿತಾ ವಾಣೀ ಕಾಲಸಂದರ್ಭಭೇದಿನೀ .. 17..

ಕುಮಾರೀ ಕರುಣಾಕಾರಾ ಕುರುಸೈನ್ಯವಿನಾಶಿನೀ .

ಕಾಂತಾ ಕುಲಗತಾ ಕಾಮಾ ಕಾಮಿನೀ ಕಾಮನಾಶಿನೀ .. 18..

ಕಾಮೋದ್ಭವಾ ಕಾಮಕನ್ಯಾ ಕೇವಲಾ ಕಾಲಘಾತಿನೀ .

ಕೈಲಾಸಶಿಖರಾರೂಢಾ ಕೈಲಾಸಪತಿಸೇವಿತಾ .. 19..

ಕೈಲಾಸನಾಥನಮಿತಾ ಕೇಯೂರಹಾರಮಂಡಿತಾ .

ಕಂದರ್ಪಾ ಕಠಿನಾನಂದಾ ಕುಲಗಾ ಕೀಚಕೃತ್ಯಹಾ .. 20..

ಕಮಲಾಸ್ಯಾ ಕಠೋರಾ ಚ ಕೀಟರೂಪಾ ಕಟಿಸ್ಥಿತಾ .

ಕಂದೇಶ್ವರೀ ಕಂದರೂಪಾ ಕೋಲಿಕಾ ಕಂದವಾಸಿನೀ .. 21..

ಕೂಟಸ್ಥಾ ಕೂಟಭಕ್ಷಾ ಚ ಕಾಲಕೂಟವಿನಾಶಿನೀ .

ಕಾಮಾಖ್ಯಾ ಕಮಲಾ ಕಾಮ್ಯಾ ಕಾಮರಾಜತನೂದ್ಭವಾ .. 22..

ಕಾಮರೂಪಧರಾ ಕಮ್ರಾ ಕಮನೀಯಾ ಕವಿಪ್ರಿಯಾ .

ಕಂಜಾನನಾ ಕಂಜಹಸ್ತಾ ಕಂಜಪತ್ರಾಯತೇಕ್ಷಣಾ .. 23..

ಕಾಕಿನೀ ಕಾಮರೂಪಸ್ಥಾ ಕಾಮರೂಪಪ್ರಕಾಶಿನೀ .

ಕೋಲಾವಿಧ್ವಂಸಿನೀ ಕಂಕಾ ಕಲಂಕಾರ್ಕಕಲಂಕಿನೀ .. 24..

ಮಹಾಕುಲನದೀ ಕರ್ಣಾ ಕರ್ಣಕಾಂಡವಿಮೋಹಿನೀ .

ಕಾಂಡಸ್ಥಾ ಕಾಂಡಕರುಣಾ ಕರ್ಮಕಸ್ಥಾ ಕುಟುಂಬಿನೀ .. 25..

ಕಮಲಾಭಾ ಭವಾ ಕಲ್ಲಾ ಕರುಣಾ ಕರುಣಾಮಯೀ .

ಕರುಣೇಶೀ ಕರಾಕರ್ತ್ರೀ ಕರ್ತೃಹಸ್ತಾ ಕಲೋದಯಾ .. 26..

ಕಾರುಣ್ಯಸಾಗರೋದ್ಭೂತಾ ಕಾರುಣ್ಯಸಿಂಧುವಾಸಿನೀ .

ಕಾತ್ತೀಕೇಶೀ ಕಾತ್ತೀಕಸ್ಥಾ ಕಾತ್ತೀಕಪ್ರಾಣಪಾಲನೀ .. 27..

ಕರುಣಾನಿಧಿಪೂಜ್ಯಾ ಚ ಕರಣೀಯಾ ಕ್ರಿಯಾ ಕಲಾ .

ಕಲ್ಪಸ್ಥಾ ಕಲ್ಪನಿಲಯಾ ಕಲ್ಪಾತೀತಾ ಚ ಕಲ್ಪಿತಾ .. 28..

ಕುಲಯಾ ಕುಲವಿಜ್ಞಾನಾ ಕರ್ಷೀಣೀ ಕಾಲರಾತ್ರಿಕಾ .

ಕೈವಲ್ಯದಾ ಕೋಕರಸ್ಥಾ ಕಲಮಂಜೀರರಂಜನೀ .. 29..

ಕಲಯಂತೀ ಕಾಲಜಿಹ್ವಾ ಕಿಂಕರಾಸನಕಾರಿಣೀ .

ಕುಮುದಾ ಕುಶಲಾನಂದಾ ಕೌಶಲ್ಯಾಕಾಶವಾಸಿನೀ .. 30..

ಕಸಾಪಹಾಸಹಂತ್ರೀ ಚ ಕೈವಲ್ಯಗುಣಸಂಭವಾ .

ಏಕಾಕಿನೀ ಅರ್ಕರೂಪಾ ಕುವಲಾ ಕರ್ಕಟಸ್ಥಿತಾ .. 31..

ಕರ್ಕೋಟಕಾ ಕೋಷ್ಠರೂಪಾ ಕೂಟವಹ್ನಿಕರಸ್ಥಿತಾ .

ಕೂಜಂತೀ ಮಧುರಧ್ವಾನಂ ಕಾಮಯಂತೀ ಸುಲಕ್ಷಣಾಂ .. 32..

ಕೇತಕೀ ಕುಸುಮಾನಂದಾ ಕೇತಕೀಪುಣ್ಯಮಂಡಿತಾ .

ಕರ್ಪೂರಪೂರರುಚಿರಾ ಕರ್ಪೂರಭಕ್ಷಣಪ್ರಿಯಾ .. 33..

ಕಪಾಲಪಾತ್ರಹಸ್ತಾ ಚ ಕಪಾಲಚಂದ್ರಧಾರಿಣೀ .

ಕಾಮಧೇನುಸ್ವರೂಪಾ ಚ ಕಾಮಧೇನುಃ ಕ್ರಿಯಾನ್ವಿತಾ .. 34..

ಕಶ್ಯಪೀ ಕಾಶ್ಯಪಾ ಕುಂತೀ ಕೇಶಾಂತಾ ಕೇಶಮೋಹಿನೀ .

ಕಾಲಕರ್ತ್ರೀ ಕೂಪಕರ್ತ್ರೀ ಕುಲಪಾ ಕಾಮಚಾರಿಣೀ .. 35..

ಕುಂಕುಮಾಭಾ ಕಜ್ಜಲಸ್ಥಾ ಕಮಿತಾ ಕೋಪಘಾತಿನೀ .

ಕೇಲಿಸ್ಥಾ ಕೇಲಿಕಲಿತಾ ಕೋಪನಾ ಕರ್ಪಟಸ್ಥಿತಾ .. 36..

ಕಲಾತೀತಾ ಕಾಲವಿದ್ಯಾ ಕಾಲಾತ್ಮಪುರುಷೋದ್ಭವಾ .

ಕಷ್ಟಸ್ಥಾ ಕಷ್ಟಕುಷ್ಠಸ್ಥಾ ಕುಷ್ಠಹಾ ಕಷ್ಟಹಾ ಕುಶಾ .. 37..

ಕಾಲಿಕಾ ಸ್ಫುಟಕರ್ತ್ರೀ ಚ ಕಾಂಬೋಜಾ ಕಾಮಲಾ ಕುಲಾ .

ಕುಶಲಾಖ್ಯಾ ಕಾಕಕುಷ್ಠಾ ಕರ್ಮಸ್ಥಾ ಕೂರ್ಮಮಧ್ಯಗಾ .. 38..

ಕುಂಡಲಾಕಾರಚಕ್ರಸ್ಥಾ ಕುಂಡಗೋಲೋದ್ಭವಾ ಕಫಾ .

ಕಪಿತ್ಥಾಗ್ರವಸಾಕಾಶಾ ಕಪಿತ್ಥರೋಧಕಾರಿಣೀ .. 39..

ಕಾಹೋಡ ಕಾಹಡ ಕಾಡ ಕಂಕಲಾ ಭಾಷಕಾರಿಣೀ .

ಕನಕಾ ಕನಕಾಭಾ ಚ ಕನಕಾದ್ರಿನಿವಾಸಿನೀ .. 40..

ಕಾರ್ಪಾಸಯಜ್ಞಸೂತ್ರಸ್ಥಾ ಕೂಟಬ್ರಹ್ಮಾರ್ಥಸಾಧಿನೀ .

ಕಲಂಜಭಕ್ಷಿಣೀ ಕ್ರೂರಾ ಕ್ರೋಧಪುಂಜಾ ಕಪಿಸ್ಥಿತಾ .. 41..

ಕಪಾಲೀ ಸಾಧನರತಾ ಕನಿಷ್ಠಾಕಾಶವಾಸಿನೀ .

ಕುಂಜರೇಶೀ ಕುಂಜರಸ್ಥಾ ಕುಂಜರಾ ಕುಂಜರಾಗತಿಃ .. 42..
ಕುಂಜಸ್ಥಾ ಕುಂಜರಮಣೀ ಕುಂಜಮಂದಿರವಾಸಿನೀ .

ಕುಪಿತಾ ಕೋಪಶೂನ್ಯಾ ಚ ಕೋಪಾಕೋಪವಿವರ್ಜೀತಾ .. 43..

ಕಪಿಂಜಲಸ್ಥಾ ಕಾಪಿಂಜಾ ಕಪಿಂಜಲತರೂದ್ಭವಾ .

ಕುಂತೀಪ್ರೇಮಕಥಾವಿಷ್ಟಾ ಕುಂತೀಮಾನಸಪೂಜಿತಾ .. 44..

ಕುಂತಲಾ ಕುಂತಹಸ್ತಾ ಚ ಕುಲಕುಂತಲಲೋಹಿನೀ .

ಕಾಂತಾಂಘ್ರಸೇವಿಕಾ ಕಾಂತಕುಶಲಾ ಕೋಶಲಾವತೀ .. 45..

ಕೇಶಿಹಂತ್ರೀ ಕಕುತ್ಸ್ಥಾ ಚ ಕಕುತ್ಸ್ಥವನವಾಸಿನೀ .

ಕೈಲಾಸಶಿಖರಾನಂದಾ ಕೈಲಾಸಗಿರಿಪೂಜಿತಾ .. 46..

ಕೀಲಾಲನಿರ್ಮಲಾಕಾರಾ ಕೀಲಾಲಮುಗ್ಧಕಾರಿಣೀ .

ಕುತುನಾ ಕುಟ್ಟಹೀ ಕುಟ್ಠಾ ಕೂಟನಾಮೋದಕಾರಿಣೀ .. 47..

ಕ್ರೌಂಕಾರೀ ಕ್ರೌಂಕರೀ ಕಾಶೀ ಕುಹುಶಬ್ದಸ್ಥಾ ಕಿರಾತಿನೀ .

ಕೂಜಂತೀ ಸರ್ವವಚನಂ ಕಾರಯಂತೀ ಕೃತಾಕೃತಂ .. 48..

ಕೃಪಾನಿಧಿಸ್ವರೂಪಾ ಚ ಕೃಪಾಸಾಗರವಾಸಿನೀ .

ಕೇವಲಾನಂದನಿರತಾ ಕೇವಲಾನಂದಕಾರಿಣೀ .. 49..

ಕೃಮಿಲಾ ಕೃಮಿದೋಷಘ್ನೀ ಕೃಪಾ ಕಪಟಕುಟ್ಟಿತಾ .

ಕೃಶಾಂಗೀ ಕ್ರಮಭಂಗಸ್ಥಾ ಕಿಂಕರಸ್ಥಾ ಕಟಸ್ಥಿತಾ .. 50..

ಕಾಮರೂಪಾ ಕಾಂತರತಾ ಕಾಮರೂಪಸ್ಯ ಸಿದ್ಧಿದಾ .

ಕಾಮರೂಪಪೀಠದೇವೀ ಕಾಮರೂಪಾಂಕುಜಾ ಕುಜಾ .. 51..

ಕಾಮರೂಪಾ ಕಾಮವಿದ್ಯಾ ಕಾಮರೂಪಾದಿಕಾಲಿಕಾ .

ಕಾಮರೂಪಕಲಾ ಕಾಮ್ಯಾ ಕಾಮರೂಪಕುಲೇಶ್ವರೀ .. 52..

ಕಾಮರೂಪಜನಾನಂದಾ ಕಾಮರೂಪಕುಶಾಗ್ರಧೀಃ .

